
B  4363

VERŻJONI ELETTRONIKA

____________________________________________________________________

A.L. 348 tal-2014

ATT DWAR L-EDUKAZZJONI
(KAP. 327)

Ir-Regolamenti tal-2014 biex jemendaw 
ir-Regolamenti tal-Valutazzjoni tal-Università

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu 

1.  Dawn ir-regolamenti jistgħu jissejħu bħala r-Regolamenti tal-2014 biex 
jemendaw ir-Regolamenti tal-Valutazzjoni tal-Università u għandhom jinqraw u 
jinftiehmu bħala ħaġa waħda mar-Regolamenti tal-Valutazzjoni tal-Università, 2009, 
ippubblikati bħala Avviż Legali 274 tal-2009, li minn hawn ‘il quddiem jissejħu “ir-
regolamenti prinċipali”.

L-Applikabilità 

2.  Dawn ir-regolamenti għandhom japplikaw mill-20 ta’ Ġunju, 2014 ’il 
quddiem.

L-Emenda għar-regolament 14 tar-regolamenti prinċipali

3.  Minflok il-paragrafu (2) tar-regolament 14 tar-regolamenti prinċipali 
għandu jidħol dan li ġej:

“(2) Ir-riċensur għandu:

(a) jiżgura li l-karta tal-eżami hija ċara u mhux ambigwa u li tindirizza r-riżultat 
tat-tagħlim tat-Taqsima Studju msemmija;

(b) jiżgura li l-prova tal-karta tal-eżami nqrat u ġiet ikkoreġuta sewwa u li 
l-karta u l-iskema tal-marki m’għandhomx żbalji u huma tal-livell meħtieġ;

(ċ) jiżgura li l-marki mogħtija lil kull mistoqsija jkunu ndikati fuq il-karta 
tal-eżami; u

(d) jaħdem/taħdem il-karta huwa/hija stess biex jara/tara jekk hemmx xi 
inkonsistenzi jew diskrepanzi fejn applikabbli; u

(e)  jekk iċ-chairman tal-Bord tal-Eżaminaturi jikkunsidra li minħabba 
n-natura tal-karta tal-eżami, jew minħabba n-numru kbir ta’ studenti rreġistrati fuq 
it-taqsima studju, jew minħabba raġuni valida oħra, ir-riċensur huwa wkoll meħtieġ 
li jipparteċipa fl-immarkar, iċ-chairman għandu jindika dan lill-persuna konċernata 
fiż-żmien li hu jiġi mgħarraf bil-ħatra tiegħu bħala riċensur.”

L-Emenda għar-regolament 35 tar-regolamenti prinċipali

4.  Minflok ir-regolament 35 tar-regolamenti prinċipali għandu jidħol dan li 
ġej:

“35.  L-istudenti m’għandhomx jitħallew joħorġu mill-kamra tal-eżami kemm 
temporanjament kif ukoll għal kollox, matul l-ewwel nofs siegħa u matul l-aħħar 
għaxar minuti tal-Eżami, sakemm li l-istruzzjonijiet fir-rubrika tal-karta tal-eżami 
jistipulawx li l-istudenti ma jistgħux iħallu l-kamra tal-eżami qabel it-tmiem tal-
Eżami.”


